
Quam ad funus impetu quodam effusam orationem habueram, eam ex legentium oculis eripi omnino volebam, nec inbecillitatis meae mihi conscius publicae lucis subire periculum, in hoc prasertim eruditione omni felicissimo saeculo, in quo nihil magis, quam locubrationes huiusmodi viri docti fastidiunt, sed cum iidem, quorum iussu eam dixeram, suo quodam quasi iure postulent, ut emittatur, tuo nomini eam nuncupo, EQUES SENATOR AMPLISSIME, non tam ut operi Patronum adsciscam, quam ut omnibus pateat, quod jamdiu vehementer optaveram, quem Ipse Patronum omni officii genere colam: eum scilicet, quem unum si intueatur, quae in Patriam, et in caeteros homines sibi exercenda sint officia, intelligere quisque possit, quem tot annos ita vivere noverit, ut neque a Reipublicae temporibus, neque a privatorum commodis aut labor abduxerit, aut otium abstraxerit, aut voluptas avocarit. 

Legationes illae difficillimis susceptae temporibus, in quibus tum summa in obeundis negotiis prudentia, cum in perficiendis usus es prosperite, declarant, nullam rem tantam et tam difficilem esse, quam tu animo capere, tueri consilio, industria conficere non possis. 

Ex quibus profecto, addita etiam singularis opinione virtutis, tantam in rebus publicis auctoritatem es consecutus, quae non in sententia solum, sed in nutu etiam residet, quod de clarissimis Romanorum viris  accepimus, ut sanctioris Reipublicae partis curam tibi Senatus deferat tanto omnium consensu, quantus ex benevolentia potius, quam ratione proficisci possit videri. 

Eam vero ita geris, ut commodorum tuorum oblitus, quidquid agis, ad ipsam referas; tantaque prudentia, justitia, fide, liberalitate tueris, ut si perturbatorum temporum praesidium firmissimum, et quietorum maximum ornamentum. 

Nulla iaque est tibi laudum accessio ex amplissimis illis ornamentis, quae a Majorum tuorum splendore proficiscuntur; tibique uni debere vis totam quanta est, illa gloriam, qua ad sublimiores honorum gradus ascendis: summos etiam consecutus esses, nisi eos meruisse contentus, illa recusasse vera et sapienti animi magnitudine, qua honestum in factis positum, non in gloria iudicas. 

Sed quem maximum in difficili quandoque Reipublicae administratione admiramus, in singulorum procurandis commodis diligentissimum praedicamus.

Omnibus enim cuiusvis sint ordinis ita facile aditus praebes, ut infimis etiam te parem praestes; tanta humanitate tenuioris etiam fortunae homines excipis, ut nemo unquam a te tristis discedat; tam egregiam erga omnes voluntatem declaras, ut praestandi celeritas occupet saepe tempus optandi; ita quae ex rerum maximarum administratione supersunt tempora, ea omnia aliorum temporibus atque utilitati transmittis. 

Nemo igitur miretur, tanta te diversorum hominum frequentia deduci, cum domo pedem effers, tanta, cum refers, reduci, qui sciat tot tibi comites semper esse virtutes, quae ad se omnium studia atque ora convertant. 

Hinc privatorum querimoniae addeferuntur, te in dubiis consulunt, in arduis implorant nobilissimae etiam familiae, quas inter totam se tibi debere eius nomine testor illam, quam, cum jaceret, et pene ad interitum redigeretur, tuo consilio erectam et restitutam, omnibus officiis complecteris, tueris, foves, non mediocribus posthabitis copiis et facultatibus, quas ex eiusdem exitio ad te tuosque propinquitas detulisset. 

Sed, quas incredibilis animi tui moderatio me praeterire amplissimas laudes suas suadet et jubet, referent quamplurima, praeclarissima monumenta, qua nulla hominum, atque temporum deleantur incuria. 

Neque enim immortalia huius Reipublicae praeclare res gestas 

( Questa pagina che precede la Horatio deve essere di nuovo fotografata: troppo sbiadita )

ORATIO

Etsi in communi, inopinataque calamitate squalor magis, ac luctus, quam pompa decet, recessusque, et latebras ad explendum dolorem quaerere, non in clarissimam lucem, hominumque conspectum prodire natura suadet; optime tamen sapienterque voluistis, Religiosissimi Patres, ut viri mors praestantissimi, quae nos perculit, ac pene adflixit, non lacrymis modo, caeterisque in eum egregie voluntatis oficiis, sed laudibus etiam, atque oratione celebraretur. 

Nihil enim honestius, nihil praestabilius, quam praeclarissimos vita functos homines laudare, cum ex omnibus virtutis praemiis, si ratio praemiorum habenda, hoc sit ipsum amplissimum, maximumque in moerore solatium ex illorum recte factorum recordatione, in quorum desiderio requiescit animus, ac veluti praesentes intuetur, dum aliquid de iis loquimur, aut laudi merito, atque iure optimo verti minime possint, nemo tamen tam iniustus est rerum aestimator, qui divinis his muneribus auctum hominem non suspiciat, atque admiretur. 

Quibus vero laudibus ornandi illi, qui praeclaras animi dotes languere quodammodo, et marcescere haud siverint, nec divinam naturae bonitatem otio, desidiaque corruperint? 

Caeca enim est sine disciplina natura, immo quo praestantior est ipsa, depravatur facilius, nisi optima accedat institutio; ac veluti foecumdissimus ager sylvescit, nisi quotidiana subigatur cultione, nec luxuriantem nisi prudentis agricolae manus coerceat, sic optima ingenia, nisi exercitatione perpetua excolantur, aut prorsus exarescere, aut nimia in omnes se se partes fundere necesse est. 

Quid vero in Hyacintho magis laudem, bonitatem naturae, an usum disciplinae, qui oblata a natura munera omnia contulit ad studia, omnemque studiorum diligentiam ad naturam perficiendam adhibuit? 

Quam multi non ignorant, huic, quae ex Augustino est, numquam satis laudatae familiae adscriptum adolescentem tanta eluxisse magnitudine ingenii, ut maximam sui aleret spem, jamque confidere sui pollent, talem futurum, qualem deinde cognitum omnes iudicarunt? 

Quod de Fidiae simulacro dictum est, vix perspectum eius ingenium, statim etiam probatum est; adeo erat omnibus admirationi, ut nullam usus disciplinam desiderare videretur. 

Itaque non studiorum doctores habuit, sed socios, non praeceptores, non interpretes, sed testes, et, ut verius dicam, admiratores; ad omnes institutiones docilis, et ita factus, ut quae praecipiebat, non tam a magistris accipere, quam ex se ipso depromere, et reminiscendo quodammodo recognoscere ex vetere illa promulgata Platonis sententia crederes. 

Quae vero semel didicerat, adeo firmiter retinebat, tanta non rerum modo, verum quod difficillimum est, verborum etiam memoria, ut nihil umquam legerit, quod non perceperit, nihil perceperit, quod animo non habuerit insculptum, nihil denique quod etiam si voluisset, dediscere potuerit, atque oblivisci. 

Maximis his instructum adminiculis quis incredibile putet, severioribus disciplinis addictum, tam brevi tempore profecisse tantum, ut pene prius docere, quam discere coeperit. 

Vix philosophiae limina ingressus, ipsa adivit penetrabilia, ut non mysta aliquis, sed antistes haberetur; reconditiora enim sapientum arcana, philosophorum omnium tam varias, tam multiplices, tam implexas sententias callebat, ut quod de hoc verissime vos praedicare scitis, vix aliis verisimile videatur. 

Sacrorum vero doctrinam quanta nimia alacritate compexus est? 

Jam enim ab adolescentia maturus homo noverat, inter honestas artes ac scientias, cogitationes omnes, omnia studia ad divinarum rerum intelligentiam esse traducenda, cuius veluti gradibus animus noster ad divinitatis similitudinem effectus in coelum videatur ascendere; hanc unam esse disciplinam, in  qua nulla inepta, facta ac ridicula nulla, omnia gravia, omnia sincera, et, ut de Tiresia Homerus
, hanc unam sapere, caeteras velut umbras per inane volitare; denique tanto aliis facultatibus anteponendam, quanto caducis aeterna, fragilibus immortalia, divina excellunt humanis. 

Nullus propterea erat Scripturarum locus, nulla Conciliorum decreta, nulla Patrum sensa, involuta illa quidem, et aliquando non satis explicata, quae non introspexisset ille penitus et funditus penetrasset: nihil de Deo dictum, nihil de legibus ab ipso latis, nihil de animi immortalitate, nihil omnino quod ad mores instruendos attinet, de quo ipse acute, dilucide, copiose, non disputaret. 

Te, Roma, non sanctitatis modo, sed doctrinarum etiam, bonarumque artium domicilium ac templum, te, inquam, imploro atque obtestor; vosque illorum temporum, si quis adhuc superest, sapientissimi viri, qua frequentia, quo plausu, et admiratione Hyacinthum audistis primo studia sua palam profiteri, eaque ad experimentum ingenii coram tot clarissima rei litterariae lumina ab aliorum propositis difficultatibus defendere et vindicare? 

Religionem profecto catholicam, aras ipsas, et templa tunc se commovisse arbitror, talem habitura patronum, auctorem, vindicem; cui pauci forent aequales, superior certe nemo: impietatem vero, immortalis illius diei celebritate ultra montes perducta, timere coepisse, ne de temere arrogata sede deturbarentur tandem, atque exterminaretur. 

Sed dicam, quod nemo vestrum ignorat, Innocentium XII P. M. non dignitate solum, et morum integritate, sed prudentia supra mortales caeteros hunc suorum studiis praeficiendum curasse, licet tanto muneri nisi viribus, aetate fortasse impar videretur nonnullis. 

Desinat jam Roma Africanum jactare
, qui cum sibi aedilitatem petenti aetatem nondum legitimam Tribuni plebis obiicerent, satis se annorum habere dixit, si eum Quirites habilem facere voluissent; suis enim virtutibus vir ille confisus ante tempus magistratum petere non dubitavit, quem profecto ita gessit, ut tanto consensu ivisse in suffragia populum non penituerit. 

Hic autem recusare non poterat a Pontifice oblatum munus, qui ne benevolentia magis, quam aequitate permotus videretur, per optimos et sapientissimos viros ex florentissimis delectos ordinibus adolescentis sapientia expertus, praeclarissimo ornavit beneficio, quo perspectum est, et quid de illo iudicaretur, et quid aliis praescriberetur. 

Conquievissent fortasse alii quasi laborum  fructum amplissimum consecuti: Hyacinthus vero altius referebat animum, et veluti non cum aliis, sed secum ipse certaret, tanta utebatur animi contentione, quanta ii, qui minus ingenio valent, et subsidium sibi comparant diligentis; totumque illud tempus perire sibi arbitrabantur, in quo non disceret aliquid, aut doceret. 

Alios iuvassent humilia, hunc ingenio supra cateros elatum sublimia delectabant; alios vulgaria, hunc abstrusiora, et recondita; alios debilitasset et deteruisset difficultas, hunc labor reficiebat et recreabat. 

O virum omni praedicatione majorem! 

O hominem non sibi natum, sed aliis! 

Numquam minus ille otiosus erat quam cum otiosus, cuius nisi audirentur praecepta dicentis, legebantur dicta scribentis, nullaque, si quae erant subcisiva tempora, nec sibi,  nec aliis perire patiebatur; sed solitudinem et otium ad aliorum commoda conferebat. 

Audierant iam illum  plures annos Senenses cives, audierant Pisarum gentes, Perusiae populus, omnes denique Italiae urbes nomen eius peragrabat, quae singulae beatas se fore praedicabant, si illum exciperent, de cuius laudibus omnium erat fama consentiens. 

Sed vir summus nonnisi summo in loco collocandus erat. 

Itaque sapientissimi rei litterariae pro felicissima hac nostra Republica Moderatores illum non expetiverunt modo, sed veluti ex aliarum urbium manibus ereptum et sinu, advocarunt, ut in celeberrimo Patavino Gymnasio sacras publice interpretandi Scripturas munus susciperet. 

Quia satis explicare possit quanto omnium nuntius hic fuerit exceptus, quo et clarissimi illi viri hunc laborum et studiorum socium se habituros intellexerunt, honestarum artium cupidi magistrum, tota civitas que admiraretur doctorem, bonae denique litterae praesidium tantum et decus? 

Tunc profecto, quae in exteris etiam et barbaris gentibus multis ab hinc saeculis inveteraverat opinio, verissima visa est, Viros omnes illos praestantissimos, qui Augustissimam Venetorum Rempublicam sapientissime administrant, in publicis consiliis capiendis numquam decipi et errare, numquam etiam in iudicandis et legendis optimis viris, qui studiorum universorum et Patavini Gymnasii curam gerunt. 

Onerasset profecto alium tanta hominum expectatio et fermo; at Tontus in illa sapientiae sede, et ut ita dicam, terrarum orbis Musaeo tantas splendidissimi ingenii, uberrimae doctrinae divitias extulit, ut concursus audiendi causa ex tota urbe fierent, omniumque facile ad se studia atque ora converteret. 

Utinam vero ea fuisset firma valetudine usus, qua tot vigilias laboresque diu ferre potuisset, nec ea demum fuisset in causa ut novem post annos missionem peteret, quam quidem honestissime tulit, non sine ingenti eorum dolore, qui doctore tanto essent carituri, omnium tamen votis, qui talem virum incolumem cuperent. 

Quam tamen ad corpus curandum optaverat quietem, ad intermissionem etiam studiorum quaesiisse quis credat? 

An quisquam ignorat, quae incendia, quod exitium Christianae Religioni minitaretur teterrima illa pestis Picenninus, quas nefarias sententias ad imminuendam fidei nostrae veritatem disseminaverit in vulgus commentariis illis suis italice conscriptis, si commentarii modo nominandi sunt, non vero monstra atque portenta? 

Ad infrigendam hominis impudentissimi audaciam quamplurimi, iique clarissimi viri ornatissimam doctrinarum copiam attulerant: Hyacinthus vero iisdem armis, quibus ipse instructus provocaverat, hostem persecutus, iis ipsis sacris litteris, quarum sensa Picenninus prave detorserat, eorumdem Patrum monumentis, quos pro se stare ille jactabat, iis, inquam, nefarios errores detexit et sustulit, et praecipua Ecclesiae mysteria validissime confirmavit, ut sine invidia sperare possimus, Tontum Ecclesiae fore coevum: ut enim haec veritate et certitudine aeternum est duratura, ita illius nomen, qui eam defendit et auxit, nulla umquam oblivio, nulla obmutescet vetustas. 

Quid autem uberius, quid splendidius, quid magis pium atque eruditum, addo etiam iucundum, aureo illo libro, quem de rerum creatione latine conscripsit, in quo inusitata quadam dicendi facultate obscura dilucide, enucleate dubia, confusa ac perturbata disposite exponens, summi pontificis Dei fabricam perscrutatur, ut humano ingenio disserentem hominem, sed quodam numinis afflatu perculsum crederes? 

In iis quidem non Theologum modo cernas divina proprius opera contemplantem, eumdemque universitatis huius auctorem et et effectorem Deum, quam assidue sua bonitate complectitur, moderatur, fovet, sed Philosophum videas, qui rerum omnium admirabilium, quae in terris, mundoque fiunt, non ex quorumdam insanientium somniis, sed verissimas aperit causas; qui animantium, herbarum, stirpium ortus, progressus, naturas diligentissime prosequitur. 

Haec vero et alia quamplurima quanta eloquentia tractaverit, vereor, si velim dicere, ne meae orationis inopia vos admoneam cum homine eloquentissimo eloquentiam etiam decessisse: sed quoniam semel altum sumus ingressi, quem non is cumque cursum fortuna dederit, vela facienda sunt. 

Viderat profecto acutissimus ille vir de rebus divinis, qui copiose, qui perspicue, qui nitide disputare velit, eum humanioribus litteris instructum, et eloquentiae adminiculo adiutum esse opportere: viderat ad solidam sapientiam sine eloquentia neminem pervenire posse, eosque, quibus omnis in verborum lenociniis diligentia consumaretur velut leves futilesque contemni: illos autem, qui orationis cultu omnino neglecto toti rebus indagandis  se tradidissent,  quasi agrestes et barbaros repudiari: viderat ex sacris litteris, Conciliorum decretis, Patrum effatis res quidem petendas esse, ad eas vero involutas explicandas, confusas apte digerendas, copiose et ornate proferendas, eloquentiae opes posci: viderat, quid autem non viderat perspicacissimo ingenio praeditus homo? 

Itaque ab ipso aetatis initio  ita studiorum suorum rationem comparaverat, ut rerum investigationem cum exornandae orationis cura coniungeret,  multarum linguarum intelligentiam, multam antiquitatis cognitionem ad scientias maximas pertractandas traduceret, ad res divinas denique pro dignitate exponendas divinum quoddam orationis genus afferret. 

Quis enim in iis quae paulo ante retuli, queque in omnium  versantur manibus, doctrinarum varietatem, an verborum nitorem et elegantiam non magis miretur? 

Quae vero dignitas in iis orationibus, quas innumeras ad populum habuit, quibus vel praeclara Sanctorum hominum gesta extolleret laudibus, caeterisque ad imitandum tamquam exemplar proponeret, vel metu poenarum deterreret a vitiis, vel praemiorum spe ad virtutem alliceret, vel Christiani hominis officia doceret, quae, inquam, dignitas, quae majestas? 

Quod in cogitandis rebus acumen, in disponendis judicium, in exornandis copia? 

Quae vis, ut faceret fidem, ut animos conciliaret, gratia, impetus, ut permoveret? 

Quae quidem omnia ita in eo summa fuerunt, ut cum in aliis habeamus quod admiremur; nihil in hoc uno quod desideremus. 

Testis sanctitatis ac religionis domicilium Roma, testis praeclara illa doctrinarum parens et altrix Augustae Taurinorum, testis Januensis Respublica, testes denique omnes prope Italiae urbes, quae illum non semel concionantem audire concupierunt, auditum probarunt, immo adeo sunt admiratae, ut magnitudo stuporis plausibus non relinqueret locum.

Sed quid ego longinqua commemoro? 

Vos quotquot adestis appello, vestram fidem, atque auctoritatem imploro. 

Quis ex vobis in hac ipsa florentissima urbe illum non audivit? 

Quis in magna frequentia illum audire omnibus viribus non contendit?

 Nonne vidimus, omnibus templi locis occupatis, omni aditu completo, ne spatium quidem relinqui, ubi ipse poneret pedem, concurrentibus ex urbe tota, quos nec aetas, nec valetudo, nec sexus potuit retardare? 

Quoniam studio ac silentio audiebamus orationis suavitatem, ac in una eademque  re successu temporum novitatem, qua mentes alliceret, voluntates quo vellet impelleret, abduceret unde vellet; ut nihil magis timeremus, quam ne cito dicendi faceret finem, ubi tamen fecerat admurmuratione quadam plauderemus?

Quid igitur dubitem egregium hunc virum laudibus omnibus prosequi, de quo vos ipsi tanta et tam praeclara judicia fecistis? 

Plura dicerem, auditores, nisi et laudandi, et dicendi mo-….  Servandus esset, ac in tam va- …segete quaedam attingere neces-…. –re multa. Illud vero nullo modo ….., dicam, tamen brevius, …. Possit, nominis eius celebri- …. Etiam, et ultra montes pervo- … Invictissimus Caesar Caro- … majorum suorum gloriam …omnem antiquitatis memoriam …, ut quod fama acceperat, re …per oratores suos Tontum ad- …Gymnasio docentem a Senatu …quidem fortasse verius, quam … dicam contigisse, quod … , ut majora omnia re, quam fa- … quod non saepe evenit, ut ex- …, aures ab oculis vincerentur. … judicii Principi satis fecit, … sequentibus annis iterum ac tertio … ante hunc fortasse contigit …. Novas subinde majorique ela- … et ingenio perfectas orationes …an alius praestare potuisset. … suorumque voto majorem, et …egressum, ad cuius felicita- .. tantas sapientissimus ille detu- … quantas nemo tacitus ausus esset ….nos retulit fama; sed palam .., Caesarem ipsum perspi-………( pagina fotografata male sulla sinistra; mancano alcune righe di fine pagina XX ) conciones habuerat, ut in vulgus ederet, jussisse, quo late pateret pmnibus suum de Hyacintho judicium, et cuius eloquentiam eximiam probaverat ipse, exterae etiam gentes probarent, atque admirarentur. 

Sed dum eius eloquentiam laudo, quis totam illius vivendi rationem laudari non intelligit?

Quid enim aliis se persuasurum is arbitretur, cuius vita ab oratione dissentiat, a lingua diffideat animus, verba probet auditor, improbet mores, qui doceat alios, ipse non praestet?

Quid? 

Si nulla eloquentia, nisi quae personam decet; quid Christianum oratorem, Deoque dicatum virum facere ope est, qui non in persuadibilibus humanae sapientiae verbis, ut Paulus
 ait, sed in ostensione Spiritus et virtutis pro Christo legatione fungitur, tamquam Deo exhortante per ipsum? 

Itaque non minus dicendi leges, quam vivendi praecepta secutus, ita se ipsum composuerat, iisque moribus et virtutibus instruxerat animum, ut quem admiraremur dicentem, agentem imitaremur. 

Hic vero quam multa occurrunt, quae me in hac ipsa extrema oratione perturbant? 

Quod si eius singularem pietatem in Deum, ad cuius augendum cultum omnia studia contulerat; benignitatem in homines, qua vivebat magis aliis quam sibi; humanitatem in omnes, in agendis rebus prudentiam, in externis despiciendis animi fortitudinem, in doloribus perferendis constantiam, in summa prosperitate modestiam. 

Si haec, inquam, omnia carptim attingo, ac vix nomino, parcite dicenti auditores, properanti etiam parcite: siquidem et dicere oportet, ne illum justa laude defraudem, et properate, ne patientiam vestram diutius fatigem. 

Hoc brevissime dicam, ex quo qualis quantusque fuerit facile judicare possitis, illud apud clarissimos viros in honore maximo ac pretio fuisse, ut prope inter se certarent, qui praecipue Hyacinthum diligerent. 

Si enim haec una via laudis, et dignitatis, et honoris, Tullio teste, bonis viris, sapientibus et bene natura constitutis, quorum nomine optimates intelligit, laudari et diligi, quis dubitabit eum, fuisse omni laudum genere praestantissimum, quem Principes, quem Reges, quem Caesar suspexit; qui immortalis huius Reipublicae quampluribus optimatibus adeo carus, et acceptus fuerit, ut quisque apud se habere contenderet, videre, alloqui, audire, complecti; incerti omnes utrum ipsum magis admirarentur, an amarent, cum ex admiratione oriretur amor, ex virtutibus admiratio.  

Que quidem praeclarissima in suos, et in omne genus hominum merita amplissimos illi honores, et ornamenta maxima detulissent, sed certo quodam et non humano consilio arbitror evenisse, ne ab institutis studiis regiminis averteret cura, satis visum, eum fore maximum oratorum. 

O fallaces hominum cogitationes! 

O perditas spes! 

Tantane repente rerum omnium facta conversio, ut quem in oculis et in sinu modo ferebamus, eum a nobis divulsum lugeamus? 

Quique ne extrema quidem fine bonorum moerore intermori potuisset, eum senectute prima doleamus ereptum? 

Quid nobis tristius, quid bonis litteris luctuosius umquam contingere poterat? 

Una tamen nos consolatio sustentet, parum quidem vixisse illum, si annos spectemus; satis tamen, si res praeclare gestas;  si vero nominis memoriam, semper victurum, de quo in ore omnium sermo versabitur, cuius gloria in terris omnibus semper habitabit.

Quae quidem ad neminem magis, quam ad vos pertinere debet Religiosissimi Patres, qui non tam consuetudinis et victus ratione, quam morum similitudine,  et virtutum aemulatione fuistis illi coniunctissimi. 

Quod si animum altius erigamus, et ab eo loco, ubi ille recte factorum praemio fruitur, solatium petamus, jucundissimum ipsi, nec nobis miseram eius mortem ducamus: omnia, quae potuimus, quaeque debuimus, officia praestitisse contenti, quae quidem haud scimus, an homini ingenio, doctrina, eloquentia, vivendi ratione huic simillimo simus umquam praestituri.

DIXI.

NOTE

1

Questo testo è stato ritrovato nella Biblioteca dei Concordi di Rovigo. Porta la segnatura SILV. 94.3.6 n. 4.

2

Nella stessa Biblioteca di Rovigo è presente anche Pauli Antonii Bernardi Congregationis Somaschae ad Illustrissimum et Reverendissimum Antonium Redutium episcopum bergomensem Gratulatio. ( sine loco ac anno, in 4° ). 

La sua segnatura è SILV. OPP. 327

Quest’opera è presente nella Biblioteca dei Padri Somaschi di Genova, annessa all’Archivio storico dei Padri Somaschi e con essa le seguenti dello stesso Religioso:

p.  Bernardo Paolo


70-23

Lettere, ms

p.  Bernardo Paolo


82-92

Notizie bibliografiche, ms

p.  Bernardo Paolo


82-104

Ad Ill.mum et Rev.mum Antonium Redettum episcopum bergomensem gratulatio

p.  Bernardo Paolo


82-92-B

Catalogo dei libri, ms

p.  Bernardo Paolo


95-37

Rime in occasione che prende l’abito religioso la N. D. Anna M. Balbi, Venezia

3

In P. Angelo Stoppiglia, Statistica dei Padri Somaschi, I, 1931, II, 1932, non si nomina padre Paolo Antonio Bernardo. 

Potrebbe e sarà senz’altro ricordato nel Volume III, che purtroppo non è a mia disposizione.

� Odys. L. 10


� Plut. In Vita Scip.


� Ad Corin. 1.a. II, 5





